
sþ. 25. Fyrirspurnir. [25. mál]
I. Til iðnaðarráðherra um afkomu iðnfyrirtækja í eigu ríkisins.

Frá Lárusi Jónssyni.

Hver er áætluð rekstrarafkoma neðangreindra fyrirtækja á árinu 1981, sem eru að
hluta eða öllu leyti í eigu ríkissjóðs og opinberra aðila:
1) Járnblendiverksmiðju í Hvalfirði.
2) Álafoss hf.
3) Kísiliðjunnar við Mývatn.
4) Sementsverksmiðju ríkisins.



5) Siglósíldar.
6) Norðurstjörnunnar í Hafnarfirði?

Ef taprekstur er fyrírsjáanlegur hjá þessum fyrirtækjum, hvernig verður hann fjár-
magnaður?

II. Til dómsmálaráðherra um fyrirkomulag bifreiðaeftirlits.

Frá Eiði Guðnasyni.
I

Er tillagna að vænta frá dómsmálaráðherra um breytta skipan bifreiðaeftirlits hér á
landi, með tilliti til tillagna frá stjórnskipaðri nefnd er fram voru lagðar í október 1979?

III. Til menntamálaráðherra um myndvarp.

Frá Eiði Guðnasyni.

1. Hvaða ráðstöfunum hyggst mbnntamálaráðherra beita sér fyrir til að tryggja al-
menningi eðlileg not þeirrar nýju tækni og þeirra möguleika sem myndbönd og
myndvarp veita, þannig að lágmarksgæðakröfur séu virtar og réttur skapenda, höf-
unda og flytjenda sé ekki fyrif borð borinn?

2. Telur menntamálaráðherra að Istarfsemi þeirra fyrirtækja, sem mí dreifa sjónvarps-
efni til almennings, aðallega á Reykjavíkursvæðinu, um myndstrengi, sé í samræmi
við fjarskiptalög, nr. 30 1941,1útvarpslög, nr. 19 1971, og lög um vernd barna og
ungmenna nr. 53 1966?

3. Hefur menntamálaráðuneytið látið kanna efnisframboð þeirra fyrirtækja sem
dreifa sjónvarpsefni til almennings um myndstrengi?

IV. Til félagsmálaráðherra um húsnæðismál.

Frá Þorir. Garðari Kristjánssyni.

1. Vill ríkisstjórnin gera Byggingarsjóði ríkisins kleift að fullnægja eftirspurn eftir
íbúðarlánum með þeim lánskjörum, að því er varðar lánsupphæð, lánstíma og vexti,
að staðið verði undir af almennum launatekjum?

2. Hvað eru almenn íbúðarlán Byggingarsjóðs ríkisins nú há í hlutfalli við bygging-
arkostnað?

3. Hvað liggja fyrir margar óafgreiddar lánsumsóknir hjá Byggingarsjóði ríkisins og
hvernig skiptast þær milli lánaflokka?

4. Hvernig er staða Byggingarsjóðs ríkisins nú miðað við fjárhagsáætlun sjóðsins fyrir
árið 1981?

5. Hvernig miðar kaupum lífeyrissjóðanna, sem ráðgerð eru í ár, á skuldabréfum
Byggingarsjóðs ríkisins?

6. Hvað er áætlað um ráðstöfunarfé Byggingarsjóðs ríkisins á árinu 1982 og skiptingu
þess milli útlánaflokka ?

7. Hvaða fyrirætlanir hefur ríkisstjórnin uppi um að gera sveitarfélögunum kleift að
standa að sínum hluta undir fjármögnun Byggingarsjóðs verkamanna?

8. Hvað liggja nú fyrir margar óafgreiddar umsóknir um lán úr Byggingarsjóði
verkamanna og hvað er áætlað að sjóðurinn fjármagni margar íbúðir á árinu 1982?



V. Til menntamálaráðherra um drátt á skipan nefndar til að kanna starfsskilyrði myndlist-
armanna.

Frá Hlindóri Blöndal.

Hvers vegna hefur nefnd til að kanna starfsskilyrði myndlistarmanna ekki verið
skipuð, svo sem Alþingi fól ríkisstjórninni með ályktun sinni hinn 21. maí s.L?


